
Inatsisartunut ilaasortaq, Vivian Motzfeldt
Maani

Pisortat suliffegarfiutaasa nussorneqarnissai pillugit § 37 naapertorlugu apegqutinut
akissut

Pisortat suliffeqarfiutaasa nussorneqarnissai pillugit apeqqutinut Inatsisartunut
ilaasortaq qutsavigaara, ataani apeqqutit ataasiakkaarlugit akissavakka.

1. Pisortat suliffeqarfiutaasa Nuummiit sinerissamut nussorneqarnissaasa
piareersarnissaat sumut killippa?

Namminersorlutik Ogqartussat kommunillu akornanni Naalakkersuinikkut
Atagqatigiissaarisoqatigiinnit (PKG) aqunneqartumik suliaq ingerlavoq, taakku
suliamut  tunngavissiaq  akuersissutigaat.  Suliap  ingerlanera = PKG-p
ataatsimiinnissaani tullermi 23. februar 2017-imi pisussami eqqgartorneqassasoq
naatsorsuutigineqarpoq.

Tunngavissiaq  akuersissutigineqartoq naapertorlugu tassunga atatillugu
utaqqineqarpoq, nuunneqarsinnaasutut toqqarneqartut
misissoqqissaarneqarnissaannut PKG-mi akuersissutigineqarnissaat,
kingusinnerusukkut aalajangiiffigisassatut isummernissamut tunngavissiamik
suliarilluagaasumik politikkikkut suliarineqartussamik suliagarnissaq
siunertaralugu. Misissueqqissaarneq tamanna tunngavissiat naapertorlugit
pisortani ataatsimut suleqatigiissitami pilersinneqartumi suliarineqassaaq, taakku
siunnersuisartunik BDO-mit ikiorneqarlutik suliarissavaat.

2. Naalakkersuisut qanoq ilillutik qulakkeerniarpaat, Nunap immikkoortui
illogarfiit pingaarnersaata avataaniittut naligiimmik atugassaqarlutik
namminiilivinnissamut unammilligassat  pillugit pisariaqartinneqartunik
tunngavisseeqataanissaat?

Tamanna suliniutini arlalinni naalakkersuisooqatigiinnissamut
isumagqatigiissummit, ’Naligiinneq, toqqissisimaneq ineriartorneq”
aallaaveqartunit malinneqarpoq. Tassani ilaatigut allassimavoq:

“Naalakkersuisooqatigiit isumaqatigiissutigaat suliat tamarmik
ingerlanneqassasut nunatta aningaasaqarnikkut imminut naptilernissaa

siunertaralugu — suliniutigineqartullu sunniuteqarluarnissaat
qulakkeerniarlugu ataqatigiissaarneqassasut.

Pisortat sanaartornermut aningaasaliissutaat nunap immikkoortuinut
aamma  pisariaqartitsineq  naapertorlugu  siammarterneqassapput,
sanaartornermilu akisussaaffimmik kommuninut nuussisoqarsinnaanera
siunertaralugu misissueqqissaarnerit nalilersuinerillu
suliarineqassapput.”
Mittarfeqarfiit aaqqissugaanerannik nutaamik pilersitsinissamik  sulineq
assinganik siunertaqarpoq, soorlu immikkoortumut pilersaarutini pineqartuni
suliniutit nuna tamakkerlugu aningaasaqarnikkut imminut napatilernissamik,
kiisalu nunap immikkoortuini oqimaaqatigiissumik ineriartortoqarnissaanut
siunertaqartut.

3. Namminersortut atorfeqarfiutaat suliffeqarfiutaasalu siunissami
Naalakkersuisuniit qanoq pingaarnersiuinermi tulleriiaartinneqassappat,
tassunga  ilanngullugu  eqqarsaatigineqarlutik  ukiuni  tulliuttuni
Danmarkimiit  Nunatsinnut  angerlaassugassat, — Nuullu  avataannut
inississugassat?

Pisunut  ataasiakkaanut  ataatsimut  isiginninnikkut =~ Naalakkersuisut
isummertassapput, soorlu suliassat pituttorsimasut toqqissisimanartumik
suliarineqarnissaat pillugu sulisussanik kiisalu pitsaasumik aningaasagarnermik
qulakkeerinninneq. Tassunga atatillugu ilaatigut aamma inissiiffissat tulluartut
isumaliutersuutigineqassapput, tassani inissiiffigineqarsinnaasut assigiinngitsut
misissorneqassapput, Nuullu avataani inissinneqarsinnaanerinnut periarfissat
aamma misissorneqassallutik.

4. Naatsorsuutigineqassava  Naalakkersuisut  suliffissanik  nussuinermi
pilersaarutinik  tigussaasunik saqqumiinissaat, pilersaarutit pineqartut
kommuninut qinersinissat apri-limi ingerlanneqartussat eqqarsaatigalugit
qinersisartunut ilisimaneqalerniassammata,.

Tunngavissiami ataatsimoorussami ingerlaasissatut isumaqatigiissutigineqartoq
Naalakkersusiusut ~ malissavaat.  Aalajangiiffigisassatut  tunngavissamik
akuerineqarsinnaasumik sanasinnaaneq imaluunniit nuussinissat
aalajangersimasut pillugit pisortatigoortumik aalajangiinissaq kommunimut
qinersinissaq aggersoq sioqqullugu angumerineqarsinnaanngilaq. Aalajangiinerit
taama ittut aningaasanut inatsimmut sunniuteqassasut
naatsorsuutigineqartussaapput  taamaattumillu  aningaasanut  inatsisissatut
siunnersuummik suliagarnermut atatillugu Inatsisartunit
akuerineqaqqaartussaassallutik.



5. Atorfiit suliffeqarfiillu qassit Naalakkersuisut naatsorsuutigaat ginigaaffimmi
matumani 2018-ip tungaanut nuunneqarsimassasut?

Apeqqut una maannakkut tunngavigisat naapertorlugit akineqarsinnaanngilaq,
naleqq. qulaani akissut.

6. Pisortat suliffeqarfiutaasa sinerissamut nussorneqarnissaat sanaartornikkut
ataasiartu-mik  aningasaliissuteqarnikkut,  sulisullu  nuunneqarnerisa
kinguneranik  aningaasartuu-tinik  naleqassaaq il.il.  Naalakkersuisut
pineqartumut  aningaasaliissuteqarnissaat — ukioqg ~ manna  aammalu
missingersuutit ukiuni tulliuttuni naatsorsuinermi gqanoq isikkogassa-
ngatinneqarpat?

Nuutsitsinerusinnaasunut 2017-imi aningaasartuuteqartogarnissaa
naatsorsuutigineqanngilaq. Nuussinissamut aningaasaliinissanut aningaasanut
inatsisissani aggersuni aningaasartuutissaasunut apeqqutaassapput,
Naalakkersuisut aningaasanut inatsisissatut siunnersuummik aaqqissuussinerat
tamatumalu kingorna aningaasanut inatsisit taakku Inatsisartuni suliarineqarneri.
Naggataatigut aningaasaliinissaq pisariaqartinneqartoq aningaasanut inatsimmik
akuersinissaq sioqqullugu politikkikkut nalinginnaasumik pingaarnersiuinermi
pissaaq.

7. Naalakkersuisut nuussuinissamik tamakkiisumik pilersaarutaanni aamma
nuna tamakkerlugu  innarluutilinnut  qitiusumik  sullissivittaarnissaq
ilaatinnegarpa?

Naamik. Innarluutilinnut qitiusumik sullissivittaassap nuunneqarsinnaanera
PKG-mi qulaajakkanut ilaatinneqanngilaq, stusinnerusukkulli

aalajangiunneqarnikuulluni.

8. Innarluutilinnut qitiusumik sullissivittaarnermi aamma suliffinnik atorfinnillu
allanik Nuummiit sineriammut nussuinissamut aalajangersaasoqarsimava?

Naamik.



9. Naalakkersuisut  pilersaaruteqarpat suliffeqarfinnik sinerissamut
nussuinermi Inatsisartut ilisimatitdinissanut peqataatissallugit?

Apeqqutit 4 aamma 6-ip akissutai takukkit.

Inussiarnersumik inuulluagqusillunga

Med venlig hilsen

Aqgqaluaqg B. Egede



